
КОМИ РЕСПУБЛИКАЛӦН ОЛАНПАС
Коми Республика мутасын йӧзӧс автомашина транспортӧн 
могмӧдӧмсӧ котыртан ӧткымын юалӧм йылысь
Примитӧма Коми Республикаса
Каналан Сӧветӧн 
                      2016 вося кӧч тӧлысь 23 лунӧ
Тайӧ Оланпасыс ладмӧдӧ йӧзӧс дінмукостса, муниципалитеткостса, муниципальнӧй туйясті автомашина транспортӧн (легкӧвӧй такси кындзи) могмӧдӧмсӧ котыртан да заказ серти новлӧдлан юкӧнын ӧткымын юалӧм сы могысь, медым лӧсьӧдны условиеяс Коми Республика мутасын автомашина транспортӧн ветлысь-мунысьясӧс да туй кӧлуй качественнӧя, ӧпастӧма новлӧдлӧмсӧ, сыӧн ветлыны позянлунсӧ могмӧдӧм (водзӧ – йӧзӧс транспортӧн могмӧдӧм).
1 статья
1. Йӧзӧс транспортӧн могмӧдӧмсӧ котыртӧмлысь инӧда подувсӧ артмӧдӧны Россия Федерацияса Оланподув, федеральнӧй оланпасъяс, Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс да Коми Республикаса мукӧд нормативнӧй инӧда акт.
2. Тайӧ Оланпасын паныдасьлысь кыввежӧртасъясӧн вӧдитчӧны вежӧртасъясын, кутшӧмъясӧс индӧма Россия Федерацияса нормативнӧй инӧда актъясӧн.
2 статья
Йӧзӧс транспортӧн могмӧдӧмсӧ котыртан да збыльмӧдан подув принципъясӧн лоӧны: 
1) ветлысь-мунысьясӧс да туй кӧлуй автомашина транспортӧн новлӧдлігӧн ӧпастӧмлун;
2) йӧзӧс транспортӧн качественнӧя могмӧдӧм; 
3) йӧзӧн транспорт услугаяс босьтны верманлун;
4) автомашина транспортӧн ветлысь-мунысьясӧс да туй кӧлуй пыр ӧткодя новлӧдлӧм вылӧ ӧтувъя транспорт гӧгӧртас лӧсьӧдӧм (водзӧ – пыр ӧткодя новлӧдлӧм);
5) транспорт услугаяс рынок вылӧ новлӧдысьяслы пырны ӧткодь позянлун.
3 статья
Йӧзӧс транспортӧн могмӧдӧмсӧ котыртан юкӧнын Коми Республикаса Каналан Сӧветлӧн уджмогъясӧн лоӧны: 
1) Коми Республикаса оланпасъяс йӧзӧс транспортӧн могмӧдӧмсӧ котыртан юкӧнын примитӧм, а сідзжӧ найӧс олӧмӧ пӧртӧм бӧрся видзӧдӧм;
2) Россия Федерацияса оланпастэчас да Коми Республикаса оланпасъяс серти мукӧд уджмог.
4 статья
1. Йӧзӧс транспортӧн могмӧдӧмсӧ котыртан юкӧнын Коми Республикаса Веськӧдлан котырлӧн уджмогъясӧн лоӧны:
1) йӧзӧс транспортӧн могмӧдӧмсӧ котыртан юкӧнын ӧтувъя канму политика збыльмӧдӧм;
2) Коми Республикаса канму уджтасъяс йӧзӧс транспортӧн могмӧдӧмсӧ котыртан юкӧнын лӧсьӧдӧм, вынсьӧдӧм да олӧмӧ пӧртӧм;
3) йӧзӧс транспортӧн могмӧдӧмсӧ котыртӧм;
4) транспорт инфраструктура объектъяс стрӧитӧм да наӧн вӧдитчӧм могысь условиеяс лӧсьӧдӧм;
5) йӧзӧс транспортӧн могмӧдӧм серти мониторинг да прогнозируйтӧм нуӧдӧм, сы могысь медым индыны пыр ӧткодя новлӧдлӧмын йӧзлысь коланлун;
6) пыр ӧткодя ветлысь маршрутъяс, нуысь-вайысьяс, ветлӧм-мунӧм вылӧ тарифъяс да кокньӧдъяс йылысь юӧр "Ӧтуввез" юӧртан да телекоммуникационнӧй везйын аслас официальнӧй сайт вылын да йӧзӧс юӧртан мукӧд средствоын йӧзӧдӧм;
7) федеральнӧй канму власьт органъяслӧн мутас органъяскӧд, Россия Федерацияса субъектъяслӧн канму власьт органъяскӧд, меставывса асвеськӧдлан органъяскӧд, дінмукостса да войтыркостса организацияяскӧд пыр ӧткодя новлӧдлӧмсӧ збыльмӧдӧм серти ӧтув уджалӧм;
8) "Россия Федерацияын ветлысь-мунысьясӧс да туй кӧлуй автомашина транспортӧн да карын мувывса электрическӧй транспортӧн пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь" Федеральнӧй оланпаслысь положениеяс тӧд вылын кутӧмӧн пыр ӧткодя новлӧдлӧмъяс планируйтан документ дасьтан пӧрадок урчитӧм (водзӧ – Федеральнӧй оланпас);
9) пыр ӧткодя ветлысь муниципалитеткостса маршрутъяс лӧсьӧдан, вежан, дугӧдан пӧрадок (та лыдын тайӧ маршрутъяс урчитны либӧ вежны ӧткажитан подувъяс, тайӧ маршрутъяс дугӧдӧм вылӧ помкаяс) Федеральнӧй оланпаслысь положениеяс тӧд вылын кутӧмӧн вынсьӧдӧм; 
10) муртӧсъяс донъялан шкала индӧм, кутшӧмъясӧс пасйӧма Федеральнӧй оланпаслӧн 24 статьяса 3 юкӧнын;
11) пыр ӧткодя ветлысь муниципальнӧй маршрутъяс да пыр ӧткодя ветлысь муниципалитеткостса маршрутъяс серти новлӧдлӧм вылӧ ладмӧдан тарифъяс индӧм;
12) ладмӧдтӧм тарифъяс серти пыр ӧткодя ветлысь муниципальнӧй маршрутъяс серти пыр ӧткодя новлӧдлӧм дорӧ корӧмъяс индӧм;
13) Коми Республика мудорын сувтлан пунктъяс (та лыдын кутшӧмъяс меститчӧны автовокзалъяслӧн либӧ автостанцияяслӧн мутасъясын), кутшӧмъясӧн позьӧ вӧдитчыны медводдза сувтлан пунктъяс да (либӧ) бӧръя сувтлан пунктъяс пыдди пыр ӧткодя ветлысь дінмукостса маршрутъяс серти пыр ӧткодя новлӧдлан нырвизькӧд да тайӧ сувтлан пунктъяс дорӧ пыран туйкӧд йитӧдын индӧм;
14) транспорт средствояслӧн, кутшӧмъясӧн вӧзйӧны вӧдитчыны Коми Республика мутасын пыр ӧткодя новлӧдлӧм вылӧ, экологическӧй характеристикаяс дорӧ корӧмъяс индӧм;
15) Коми Республикаса олӧмӧ пӧртысь власьт уполномочитӧм органӧс Федеральнӧй оланпасӧн Россия Федерацияса субъектъяслӧн олӧмӧ пӧртысь власьт органъяс водзын ӧткодя новлӧдлӧмсӧ котыртӧм серти сувтӧдӧм могъяс збыльмӧдӧм вылӧ индӧм;
16) муниципалитеткостса пыр ӧткодя ветлысь маршрутъяс реестрӧ муниципалитеткостса пыр ӧткодя ветлысь маршрутъяс серти збыльмӧдан пыр ӧткодя новлӧдлӧмъяслысь сикас вежӧм йылысь тӧдмӧгъяс пыртан пӧрадок индӧм;
17) Федеральнӧй оланпаслӧн 38 статьяса 1 юкӧнын индӧм пуксян местаяс да ветлысь-мунысьясӧс чеччӧдӧм сӧгласуйтан пӧрадок индӧм;
18) Россия Федерацияса оланпастэчас да Коми Республикаса оланпастэчас серти мукӧд уджмог збыльмӧдӧм.
2. Коми Республикаса Веськӧдлан котырлысь уджмогъяс, кутшӧмъясӧс урчитӧма тайӧ статьялӧн 1 юкӧнын, збыльмӧдӧ Коми Республикаса Веськӧдлан котыр ачыс либӧ (уджмогъяс кындзи, кутшӧмъясӧс индӧма транспортӧн могмӧдан юкӧнын Коми Республикаса канму уджтасъяс вынсьӧдан юкӧнса 2 пунктын да 15 пунктын) сыӧн уполномочитӧм Коми Республикаса олӧмӧ пӧртысь власьт органъяс.
5 статья
Пыр ӧткодя ветлысь маршрут реестръясӧ муниципалитеткостса маршрутъяс серти тӧдмӧгъяс кындзи, кутшӧмъясӧс урчитӧма Федеральнӧй оланпаслӧн 26 статьяса 1 юкӧнӧн, пыртӧны татшӧм тӧдмӧгъяс сы йылысь, мый:
1) транспорт средствояссӧ могмӧдӧны ГЛОНАСС либӧ ГЛОНАСС/GPS спутникӧвӧй навигация аппаратураӧн;
2) эм кырымалӧм сёрнитчӧм морткӧд, коді сетӧ услугаяс автомашина туйяслӧн навигация удж юкӧнын; 
3) транспорт средствояссӧ могмӧдӧны ӧтувъя транспортлӧн быд сувтлан пункт йылысь автоматическӧя юӧртӧм вылӧ устройствоясӧн.
6 статья 
Пыр ӧткодя ветлысь муниципалитеткостса маршрутъяс серти, Федеральнӧй оланпаслӧн 29 статьяса 5 юкӧн серти урчитӧмаяс кындзи, новлӧдлӧмсӧ збыльмӧдӧм йылысь эскӧдангижӧдлысь вынсӧ дугӧдӧм йылысь шыӧдчӧмӧн ёрдӧ шыӧдчӧм вылӧ подувъясыс сыын, мый:
1) кадысь кадӧ (во чӧжӧн 2-ысь да унджыкысь) оз сетны Коми Республикаса олӧмӧ пӧртысь власьт уполномочитӧм органлы пыр ӧткодя новлӧдлӧмсӧ збыльмӧдӧм йылысь быдквартался отчётъяс;
2) кадысь кадӧ (тӧлысь чӧжӧн 3-ысь да унджыкысь) оз кутчысьны расписание дорӧ корӧмъясӧ;
3) кадысь кадӧ (тӧлысь чӧжӧн 3-ысь да унджыкысь) торкӧны пыр ӧткодя ветлысь маршрут серти быд урчитӧм сувтлан пункт йылысь гражданалы юӧртӧм йылысь корӧмъяс; 
4) дугӧдны автомашина туйяслӧн навигация удж юкӧнын услугаяс сетысь морткӧд сёрнитчӧмлысь вынсӧ. 
7 статья
Коми Республика мутасын ветлысь-мунысьясӧс пуксьӧдан да чеччӧдан местаяс юридическӧй кывкутысьясӧн да асшӧр уджалысьясӧн  Россия Федерацияса разнӧй субъектъясын меститчӧм овмӧдчӧминъяс костын новлӧдлӧмъяс збыльмӧдігӧн сӧгласуйтӧны пӧрадокын, кутшӧмӧс урчитӧма тайӧ Оланпаслӧн 4 статьяса 1 юкӧнлӧн 17 пунктӧн.
8 статья
Лыддьыны вынтӧмӧн: 
1) "Коми Республикаса Веськӧдлан котырлы кар бердын да муниципальнӧй туйяс костын автомашина транспортӧн йӧзӧс могмӧдӧм серти  уджмогъяс сетӧм йылысь" 2006 во ӧшым тӧлысь 27 лунся 146-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2007, 4 №, 4776 ст.);
2) "Коми Республикаса Веськӧдлан котырлы кар бердын да муниципальнӧй туйяс костын автомашина транспортӧн йӧзӧс могмӧдӧм серти уджмогъяс сетӧм йылысь" Коми Республикаса Оланпасӧ вежсьӧмъяс пыртӧм йылысь" 2013 во косму тӧлысь 26 лунся 32-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2013, 11 №, 226 ст.).
9 статья
1. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти, положениеяс кындзи, кутшӧмъяслы тайӧ статьяӧн индӧма вынсялан мӧд кадколаст.
2. Тайӧ Оланпаслӧн 5 статьяса 2 пункт вынсялӧ сійӧс официальнӧя йӧзӧдӧм бӧрын квайтымын лун кольӧм мысти.
3. Тайӧ Оланпаслӧн 5 статьяса 3 пункт вынсялӧ 2018 вося тӧвшӧр тӧлысь 1 лунсянь.
4. Коми Республикаса Веськӧдлан котырлы примитны колана нормативнӧй инӧда актъяс, кутшӧмъяс могмӧдӧны тайӧ Оланпаслысь положениеяс олӧмӧ пӧртӧм.
Коми Республикаса Юралысь





    С.А. Гапликов
Сыктывкар
2016 вося йирым тӧлысь 3 лун
89-РЗ №
Кожевина 7820 пас
